
Ғылыми мақалада әртүрлі тәсілдермен суғару кезіндегі бұрыш және баклажан дақылдарының 

суды пайдалану коэффициентін зерттеу нәтижелері келтірілген.Ауылшаруашылығының суғармалы 
егіншілігі суғармалы суды жоғары мөлшерде тұтынады. Ауылшаруашылық дақылдарына берілетін 
суды үнемдеу мақсатында тиімді суғару тәсілдерімен техникалары қолданылады. Дақылдардың 
суды пайдалануы әртүрлі болып келеді және ол түрлі көрсеткіштерге байланысты болады. Ғылыми-
зерттеу жұмысына алынған бұрыш және баклажан дақылдары жиі өсірілетін дақылдар қатарына 
жатады. Соңғы жылдары аталған дақылдар ашық танапта және жылыжайда тамшылатып 
суғарылып келеді. Зерттеу жұмысында бұрыш және баклажан дақылдары ашық танапта көшет 
арқылы өсірілді және олар жүйектеп, тамшылатып суғарылды. Көкөніс дақылдарының суды 
пайдалану коэффицентін анықтау алдында олардың жалпы суды пайдалануы мен орташа тәуліктік 
су пайдалануылары анықталды. Бұрыш және баклажан дақылдарының жалпы суды пайдалануы мен 
орташа тәуліктік суды пайдалануы тамшылатып суғару нұсқасында төмен болды. Көкөніс 
дақылдарының өсімдік биіктігі тамшылатып суғару нұсқасында +4+5 см-ге жоғары болғандығы 
анықталды. Жүйектеп суғару нұсқасында көкөніс дақылдарының суды пайдалану коэффициенті 
бұрышта 40 м3/ц болса, баклажанда 21 м3/ц болды, тамшылатып суғару нұсқасында бұл көрсеткіш 
бұрышта 20,8 м3/ц, баклажанда 11,2 м3/ц. Тамшытап суғару нұсқасында дақылдардың суды пайдалану 
коэффициенті 9,8-19 м3/ц (47-52%) төмен болғандығы анықталды. 

mailto:kairat.bissetayev@eurasia-fi.kz
mailto:kairat.bissetayev@eurasia-fi.kz


АУЫЛШАРУАШЫЛЫҒЫ ҒЫЛЫМДАРЫ  СЕЛЬСКОХОЗЯЙСТВЕННЫЕ НАУКИ 

 

38 

Түйінді сөздер: бұрыш, баклажан, жүйектеп суғару, суды пайдалану коэффициенті, 
тамшылатып суғару, өнімділік. 
 

ИССЛЕДОВАНИЕ КОЭФФИЦИЕНТА ВОДОПОТРЕБЛЕНИЕ  
ПЕРЦА И БАКЛАЖАНА ПРИ РАЗНЫХ СПОСОБОВ ПОЛИВА 

 
Жатканбаева А.О.* – доктор философии (PhD), и.о.доцента кафедры «Мелиорация и агро-

номия», Таразский региональный университет им. М.Х. Дулати, г.Тараз, Республика Казахстан. 
Шокимова Ж.К. – старший преподаватель, магистр кафедры «Землеустройство и кадастр», 

Таразский региональный университет им. М.Х. Дулати, г.Тараз, Республика Казахстан. 
Нұралы Ж.У. – старший преподаватель, магистр кафедры «Землеустройство и кадастр», 

Таразский региональный университет им. М.Х. Дулати, г.Тараз, Республика Казахстан. 
 

В научной статье представлены результаты исследование коэффициента водопотребление 
культур перца и баклажана при разных способов полива. В сельском хозяйстве оршаемое земледелие 
в большом количестве использует поливную воду. В целях экономии оросительной воды, подаваемой 
сельскохозяйственным культурам, применяются эффективные методы и техники полива. 
Водопотребление сельскохозяйственных культур бывает разными и это зависит от различных 
показателей. Использованные в научно-исследовательской работе перец и баклажан относятся к 
числу наиболее часто выращиваемых культур. В последние годы в теплицах и в открытом грунте 
эти культуры поливаются капельным способом орошения. В исследовательской работе перец и 
баклажан выращивались рассадным способом. Полив овощных культур проводилось по бороздам и 
капельным способом орошения. Перед определением коэффициента водопотреблениеовощных 
культур определено их суммарное водопотребление и среднесуточное водопотребление. Суммарное 
водопотребление и среднесуточное водопотребление перца и баклажана были низкими в варианте 
капельного орошения. Установлено, что высота растений овощных культур в варианте капельного 
орошения была выше на +4+5см. Коэффициент водопотребление перца при поливе по бороздам было 
40 м3/ц, у баклажана 21 м3/ц, при капельном орошении соответственно перец – 20,8 м3/ц, у баклажана 
11,2 м3/ц. Было выявлено, что в варианте капельного орошения коэффициент водопотребление 
овощных культур был ниже на 9,8-19 м3/ц (47-52%). 

Ключевые слова: перец, баклажан, полив по бороздам, коэффициент водопотребления, 
капельное орошение, урожайность. 

The scientific article presents the results of a study of the coefficient of water use of pepper and eggplant 
crops when watering in various ways. Water agriculture consumes a large amount of water. In order to save 
water supplied to agricultural crops, effective irrigation methods are used. The water use of crops varies and 
depends on various indicators. Pepper and eggplant cultures obtained as a result of research work are among 
the most commonly grown crops. In recent years, these crops have been drip-watered in an open field and 
greenhouse. In the research work, pepper and eggplant cultures were grown through seedlings in an open 
field, they were systematized and watered drip. Before determining the water use coefficient of vegetable 
crops, their total water use and average daily water use are determined. Total water use and average daily 
water use of pepper and eggplant crops were low in the drip irrigation variant. It was found that the height of 
vegetable crops in the drip irrigation variant was higher than +4+5 cm. In the variant of systematic irrigation, 
the coefficient of water use of vegetable crops was 40 m3/c in the corner, in the variant of drip irrigation – 21 
m3/c, in the variant of drip irrigation, this indicator was below 20.8 m3/c in the corner, in the variant of drip 
irrigation – 11.2 m3/с. In the drip irrigation variant, the water use coefficient of crops was lower than 9.8-19 
m3/c (47-52%). 

Key words: pepper, eggplant, furrow irrigation, water consumption coefficient, drip irrigation, yield. 
 

Кіріспе. Қазақстанның оңтүстігінің суғармалы егіншілігі ірі көлемде суғармалы суды пайдала-
натын тұтынушы болып табылады. Осыған орай, суғармалы егіншіліктің басты мақсаты ол – 
ауылшаруашылық дақылдарынан алынатын өнімнің әрбір мөлшеріне жұмсалатын суғармалы судың 

әрбір метр кубын барынша тиімді пайдалану болып табылады. Осы бағытта ауылшаруашылық 
дақылдарын суғару үшін үнемді және тиімді суғару тәсілдерімен техникасын пайдалану маңызды. 
Солардың ішінде тамшылатып суғару тәсілін атап өтуге болады. 

Жұмыстың мақсаты Жамбыл облысы жағдайында өсірілген әртүрлі тәсілдермен суғару кезіндегі 
бұрыш және баклажан дақылдарының су пайдалану коэффициентін зерттеу. 

Жұмыстың міндеттері: көкөніс дақылдарының суғармалау мөлшерін зерттеу; бұрыш және 
баклажан дақылдарының орташа тіуліктік су пайдалану жиынтығын анықтау; көкөніс дақылдарының 
жалпы су пайдалану жиынтығын анықтау; бұрыш және баклажан дақылдарының су пайдалану коэф-
фициентін анықтау; ғылыми-зерттеу жұмысында алынған жүйектеп суғару тәсілімен салыстырғандағы 
тамшылатып суғару тәсілінің тиімділік көрсеткіштерін анықтау. 

Суғару жұмысының тиімділігінің маңызды көрсеткіштерінің бірі ауылшаруашылық дақылдарының 
су пайдалану коэффициенті болып табылады яғни, 1 тонна немесе 1 ц тауарлы өнімді қалыптастыруға 
жұмсалған су шығыны. Ауылшаруашылық дақылдары суғармалы егіншілікте өсірілетіндігі белгілі және 
олар осы егіншілікте жоғары өнім беріп келеді. 

Көптеген жылдар бойы отандық және шетелдік ғалымдар ауылшаруашылығы дақылдарының 
орташа тәуліктік су пайдалануын (м3/га), жалпы супайдалануын (м3/га) және су пайдалану коэффи-
циентін (м3/ц; м3/т) әлі күнге дейін зерттеп келеді. Осы жағдай суғармалы егіншілікте ауылшаруашылық 
дақылдарының су пайдалануын зерттеудің маңызды, қажетті екендігін дәлелдеп отыр. 
Ауылшаруашылығы дақылдарының су пайдалануын зерттеу нәтижелеріне қысқаша тоқталсақ: 

Қырыққабат дақылының «Агрессор F1» сортын тамшылатып суғару кезінде дақылдың өнімділігі 
83,1 ц/га, осы өнімді алу үшін ғалымдар топырақтың суғару алдындағы ылғалдылығын топырақтың 
белсенді қабатында 80-90-80%-да ұстаған, осы жағдайдағы дақылдың жалпы су пайдалануы 4540м3/га 
болса ал, капуста дақылының су пайдалану коэффициенті 55-84 м3/т болғандығын өздерінің ғылыми 
еңбектерінде көрсеткен [1, б.106-113; 2, б.19-25]. 

Нұт дақылын қолдану арқылы жүргізілген ғылыми-зерттеу жұмысында аталған дақылдың жалпы 
су пайдалану жиынтығы 1240 м3/га, ал топырақты минималды өңдеу нұсқасында нұт дақылының су 
пайдалану коэффициенті 533 м3/га жоғарылаған. Тыңайтқыш енгізу нұсқасында дақылдың су пайдалану 
коэффициенті 88-236 м3/т-ға төмендегендігі анықталған [3, б.46-49]. 

Өзбекстан елінің ғалымы мақта дақылының су пайдалану коэффициентін зерттеп келесідей 
нәтиже алған: дақылды суғарудың ең төменгі шекті ылғалдылығы 70-70-70%-да дақылдың өнімділігі 
41,5 ц/га болса, дақылдың су пайдалану коэффициенті 105,7 м3/ц болған [4, б.52-54]. 

Отандық ғалымдар Қызылорда облысы жағдайында қызанақ дақылын төменқысымды 
тамшылатып суғару жүйесін қолдану арқылы ғылыми-зерттеу жұмысын жүргізген. Нәтижесінде 
төменқысымды тамшылатып суғару жүйесін қолдануда топырақтың беткі қабатында қалыптасатын 
ылғалдану контурын зерттеп жақсы нәтижелер алған [5, б.242-249]. 

Еліміздің ғалымдары Мақтарал ауданында тамшылатып суғару жүйесін қолдану нәтижесінде 
суғармалы судың үнемділігінің жоғары екендігін және бұл суғару тәсілінің топырақтың су режимін 
оңтайландыруға жақсы мүмкіндік беретіндігін өздерінің ғылыми еңбектерінде көрсеткен. Сонымен 
қатар, ғылыми мақалада тамшылатып суғару тәсілін қолданудың жоғары тиімді екендігі келтірілген [6, 
б.439-444]. 

Баклажан дақылын тамшылатып суғару нәтижесінде дақылдың өнімділігі 62,3-63,6 т/га өнімділікті 
Ресей ғалымдары алған. Осы өнімді алу үшін ғалымдар есепті топырақ қабатын ылғалдандырудың 
тереңдігін 0,5м шамасында ұстап отырса, осы тереңдіктің ылғалдылығы вегетация кезінде 80-100% 
қамтамасыз еткен [7, б.67-70]. 

Бұрыш дақылын тамшылатып суғару бойынша алыс шетел ғалымдары да түрлі ғылыми-зерттеу 
жұмыстарын жүргізіп келеді. Солардың бірі Испания ғалымдарын атап өтуге болады. Олар бұрыш 
дақылына суғару жұмысының жетіспеушілігінің әсерін зерттеген. Зерттеу нәтижесінде бұрышты суғару 
алдындағы топырақтың ылғалдылығын 50-75% арасында ұстау нәтижесінде дақыл жемісінің 
биомассасының төмендегендігі анықталған [8, б.89-104]. 

Польша ғалымдары тамшылатып суғару жүйесін қолдану арқылы жүгері дақылының суғару 
тәртібін, су пайдалануын зерттеген. Тамшылатып суғару нұсқасында жүгері дақылының өнімділігінің 
жоғарылағандығын анықтаған [9, б.360-369]. 

Зерттеу материалдары мен әдістемесі. Әртүрлі тәсілдермен суғару кезіндегі бұрыш және 
баклажан дақылдарының су пайдалану коэффициентін зерттеу жұмысы Жамбыл облысының Жамбыл 
ауданының суғармалы сұр топырақтарында жүргізілді. Зерттеу учаскесінің топырағы тұздалмаған және 
барлық ауылшаруашылық дақылдарын өсіруге жарамды. Ғылыми-зерттеу жұмысына бұрыш, баклажан 
дақылдары, тамшылатып суғару жүйесі, МГ-44 ылғал өлшегіш құрылғысы қолданылды. Ғылыми-
зерттеу жұмысының әдістемесі талаптарға сай 3 қайталамада ашық танапта орындалды. Бұрыш және 
баклажан дақылдары ашық танапта 2 нұсқада зерттелді яғни, олар жүйектеп суғару және тамшылатып 
суғару. 

Бұрыш және баклажан дақылдары елімізде, жақын және алыс шетелдерде жиі өсірілетін 
дақылдар қатарына жататын көкөніс дақылдарына жатады. Бұрыш және баклажан дақылдары ашық 

танапта ғана емес сонымен қатар, олар соңғы жылдары жылыжайларда кеңінен өсіріліп келеді. Аталған 
көкөніс дақылдары суғармалы егіншілікте өсіріледі. Ғылыми-зерттеу жұмысына бұрыш дақылының 
«Болгарский 69» сорты қолданылса, баклажан дақылының «Алмаз» сорты қолданылды. Көкөніс 
дақылдары ашық танапқа көшет арқылы отырғызылды. 

Ғылыми-зерттеу жұмысына алынған бұрыш және баклажан дақылдарының су пайдалану 
коэффициентін анықтау үшін алдымен көкөніс дақылдарының жалпы су пайдалану жиынтығы арнайы 
әдістеме бойынша анықталды. Онда, егістік танабының топырақ құрамындағы ылғал қоры; вегетация 
кезінде егістік жерге түскен жауын-шашын мөлшері; дақылдардың жалпы су пайдалануы, дақылдардың 
тәуліктік орташа су пайдаланулары анықталған [10, б.116-125]. 

Әртүрлі тәсілдермен суғару кезіндегі бұрыш және баклажан дақылдарының су пайдалану 
коэффициенті (СПК) келесі жалпыға белгілі теңдеу арқылы анықталды: 
 

СПК = Е / Ө, м3/ц.  (1) 
 

мұнда, Е – жалпы су пайдалану, м3/га; Ө – зерттеліп отырған дақыл өнімділігі, ц/га. 
Зерттеу жұмысының нәтижелері. Ғылыми-зерттеу жұмысына алынған көкөніс дақылдарының 

су пайдалану коэффициентін анықтау алдында алдымен дақылдардың жалпы су пайдалану 
коэффициенті анықталды. Жүйектеп суғару (бақылау) нұсқасында бұрыш дақылының вегетация 
кезіндегі жалпы су пайдалануы 4151 м3/га құраса, тамшылатып суғару нұсқасында бұл көрсеткіш не бәрі 
2333 м3/га құрады. Вегетация кезінде бұрыш және баклажан дақылдары жүйектеп суғару нұсқасында 
12 рет 3500 м3/га суғармалау мөлшерінде суғарылса, ал тамшылатып суғару нұсқасында көкөніс 
дақылдары 22 рет 1674 м3/га мөлшерде суғарылды. Осы көрсеткіштің өзін тамшылатып суғару жүйесін 
қолданудың су ресурсын үнемдеудегі жоғары көрсеткіш көрсеткендігін атап өтуге болады. Көкөніс 
дақылдарының орташа тәуліктік су пайдалануы тамшылатып суғару нұсқасында төмен яғни, оң 
көрсеткіш көрсеткендігі анықталды (кесте 1). 
 

Кесте 1 – Бұрыш және баклажан дақылдарының жалпы және орташа тәуліктік су пайдаланулары 
 

Дақыл атаулары Суғармалау 
мөлшері, м3/га 

Вегетация кезінде 
жүргізілген суғару 
саны, рет 

Жалпы су 
пайдалану, м3/га 

Көкөніс 
дақылдарының 
орташа тәуліктік су 
пайдалануы, м3/га 

Нұсқа 1. Жүйектеп суғару (бақылау) 

Бұрыш, 
баклажан 

3500 12 1066; 1000; 1316; 
769 

26-43 

Барлығы   4151  

Нұсқа 2. Тамшылатып суғару 

Бұрыш, 
баклажан 

1674 22 573; 680; 717; 
363 

18-24 

Барлығы   2333  

 
Ғылыми-зерттеу жұмысына алынған бұрыш және баклажан дақылдарының су пайдалану 

коэффициентіне әртүрлі суғару тәсілдерінің әсерін зерттеу жұмысы бойынша келесідей нәтижелер 
алынды: жүйектеп суғару (бақылау) нұсқасында бұрыш және баклажан дақылдарының жалпы су 
пайдалану жиынтығы 4151 м3/га болса, тамшылатып суғару нұсқасында бұл көрсеткіш 2333 м3/га 
көрсеткішін көрсетті. Жүйектеп суғару (бақылау) нұсқасында бұрыш дақылының негізгі өнімділігі 103,8 
ц/га болса, осы нұсқада баклажан дақылының өнімділігі 197 ц/га жетті. Ал дақылдардың негізгі өнімділігі 
тамшылатып суғару нұсқасында келесідей болды: бұрышта 112 ц/га, ал баклажанда 207,2 ц/га. 
Ғылыми-зерттеу жұмысын орындау кезінде көкөніс дақылдарының негізгі өнімділігі анықталғаннан 
кейін, арнайы теңдеуді қолдана отырып көкөніс дақылдарының су пайдалану коэффициенті анықталды. 
Зерттеу жұмысында қабылданған жүйектеп суғару (бақылау) нұсқасында бұрыш дақылының су 
пайдалану коэффициенті 40 м3/ц болса, баклажан дақылында 21 м3/ц көрсеткішті көрсетті, ал 
тамшылатып суғару нұсқасында бұрыш дақылының су пайдалану коэффициенті 20,8 м3/ц болса, 
баклажанда бұл көрсеткіш 11,2 м3/ц болғандығы анықталды. Тамшылатып суғару нұсқасында 
дақылдардың су пайдалану коэффициенті төмен яғни, оң көрсеткіш көрсетті. Тамшылатып суғару 
нұсқасында бұрыш дақылының өніміне жұмсалған судың көлемі – 19 м3/ц болса яғни, 52%, баклажанда 
– 9,8 м3/ц 47% үнемділік көрсеткішін көрсетті (кесте 2). 

Кесте 2 – Көкөніс дақылдарының су пайдалану коэффициенті 
 

Көкөніс 
дақылдары 

Дақылдардың 
жалпы су 
пайдалануы, м3/га 

Зерттеліп отырған 
дақыл өнімділігі, 
ц/га 

Су пайдалану 
коэффициенті 
(СПК), м3/ц 

Нұсқалар арасындағы 
айырмашылық, 
м3/ц / % 

Нұсқа 1. Жүйектеп суғару (бақылау) 

Бұрыш 
4151 

103,8 40,0  

Баклажан 197,0 21,0  

Нұсқа 2. Тамшылатып суғару 

Бұрыш 
2333 

112,0 20,8 -19 / 52 

Баклажан 207,2 11,2 -9,8 / 47 

 
Келесі 1-ші суретте Жамбыл облысының суғармалы сұр топырақтарында өсірілген әртүрлі суғару 

тәсілдерімен суғару кезіндегі бұрыш және баклажан дақылдарының су пайдалану коэффициентінің 
зерттеу нәтижелері келтірілген. Мұнда тамшылатып суғару тәсілін жүйектеп суғару тәсілімен 
салыстырғанда бұрыш және баклажан дақылдарының су пайдалану коэффициентінің төмен 
болғандығын байқауға болады. 
 

 
 

Сурет 1 – Көкөніс дақылдарының су пайдалану коэффициенті 
 

Бұрыш және баклажан дақылдарының су пайдалану коэффициенті анықталғаннан кейін ғылыми-
зерттеу жұмысында жүргізілген зерттеу нұсқалары арысындағы айырмашылықтар, тиімділік 
көрсеткіштері анықталды. 

Зерттеу нәтижесі көрсеткендей тамшылатып суғару нұсқасында барлық анықталған көрсеткіштер 
бойынша жоғары, оң нәтиже көрсеткендігі байқалды. Бұл жағдай тамшылатып суғару тәсілін 
ауылшаруашылық саласында қолданудың тиімді екендігін тағы бір дәлелдеп отыр деуге болады, яғни 
ауылшаруашылық дақылдарына жұмсалатын суғармалы суды үнемдеп қана қоймай сонымен қатар, 
жер және материалдық ресурстарды тиімді пайдалануды, ауылшаруашылық дақылдарының өнімділігі 
тұрақты жоғары болуын қамтамасыз ете алады. 

Ғылыми-зерттеу жұмысында алынған жүйектеп суғару тәсілімен салыстырғандағы тамшылатып 
суғару тәсілінің келесідей тиімділік көрсеткіштері анықталды (кесте 3): 

- дақылдарды суғару мөлшері 147-256 м3/га төмен болды яғни, суғармалы судың үнемдлігі 11-
26%; 

- көкөніс дақылдарын суғармалау мөлшері тамшылатып суғару тәсілінде 1674 м3/га болды, оның 
үнемділік көрсеткіші -1826 м3/га, яғни +52%; 

- дақылдардың жалпы су пайдалану жиынтығы жүйектеп суғару тәсілінде 4151 м3/га болса, 
тамшылатып суғару нұсқасында 2333 м3/га яғни, -1818 м3/га төмен, үнемділік көрсеткіші +44%; 

- көкөніс дақылдарының орташа тәуліктік су пайдалануы тамшылатып суғару тәсілінде -8-19м3/га 
төмен көрсеткіш көрсетті; 

- көкөніс дақылдарының өсімдік биіктігі тамшылатып суғару нұсқасында +5+4 см-ге жоғары болды; 
- бұрыш және баклажан дақылдарынан тамшылатып суғару нұсқасында +8,2+10,2 ц/га қосымша 

өнім алынды; 
- жүйектеп суғару нұсқасында көкөніс дақылдарының су пайдалану коэффициенті 21-40 м3/ц 

болса, тамшылатып суғару нұсқасында бұл көрсеткіш 11,2-20,8 м3/ц яғни, тамшытап суғару нұсқасында 
дақылдардың су пайдалану коэффициенті 19-9,8 м3/ц (52-47%) төмен болғандығы анықталды (кесте 3). 
 

Кесте 3 – Жүйектеп суғару тәсілімен салыстырғандағы тамшылатып суғару тәсілінің тиімділік 
көрсеткіштері 
 

Негізгі көрсеткіштер Зерттеу нұсқалары Нұсқалар 
арасындағы 
айырмашылық 

% 
көрсеткіші Нұсқа 1. Жүйектеп 

суғару (бақылау) 
Нұсқа 2. 
Тамшылатып 
суғару 

Суғару мөлшері, м3/га 165-345 18-89 -147-256 +11+26 

Жалпы суғару саны, рет 12 22 +10 - 

Суғармалау мөлшері, 
м3/га 

3500 1674 -1826 +52 % 

Жалпы су пайдалану, 
м3/га 

4151 2333 -1818 +44 % 

Орташа тәуліктік су 
пайдалану, м3/га 

26-43 18-24 -8-19 +69+56 

Өнімді жинау 26 тамыз 23 тамыз 3 күн - 

Өсімдіктің биіктігі, см бұрыш – 73 
баклажан – 49 

бұрыш – 78 
баклажан – 53 

+5+4 - 

Өнімділігі, ц/га бұрыш – 103,8 
баклажан – 197,0 

бұрыш – 112,0 
баклажан – 207,2 

+8,2+10,2 +8+6 

Су пайдалану 
коэффициенті (СПК), м3/ц 

бұрыш – 40,0 
баклажан – 21,0 

бұрыш – 20,8 
баклажан – 11,2 

-19-9,8 +52+47 

 
Талқылау. Елімізде және шетелдерде көкөніс дақылдарын жүйектеп және тамшылатып суғару 

тәсілдері арқылы өсіру кеңінен қолданылып келеді. Көкөніс дақылдары суғармалы жағдайда өсіріледі 
және оларды өсіруде суғармалы судың жоғары мөлшері қажет. 

Қазіргі уақытта суғармалы судың тапшылығының орын алуына және оның күн өте өзекті мәселеге 
айналуына байланысты суғармалы суды үнемдеу қажет. Суғармалы суды үнемдеудің бір жолы ол 
дақылдың су пайдалану жиынтығын зерттеу болып отыр. Кез-келген дақылды суғаруда қолданылатын 
суғармалы суды үнемдеу үшін әрбір дақылдың су пайдалану жиынтығын анықтау қажет. Ғылыми 
мақалада көкөніс дақылдарын әртүрлі суғару тәсілдерімен суғарудағы бұрыш және баклажан 
дақылдарының су пайдалану коэффиценттері зерттеліп оның нәтижелері келтіріліп отыр. 

Зерттеу нәтижесі көрсеткендей бұрыш және баклажан дақылдарының су пайдалану коэффи-
циенті тамшылатып суғару нұсқасында төмен болғандығы анықталды. 

Қорытынды. Көкөніс дақылдарының биологиялық ерекшелігін, морфологиялық белгілерін және 
олар өсірілетін аймақтың топырақ-климат жағдайларын ескере отырып оларды суғарудың дұрыс тәсілін 
таңдап алу қажет. Сонда ғана, суғармалы судың үнемділігін арттырып қана қоймай көптеген оң 
нәтижелерге қол жеткізуге болады. Тамшылатып суғару тәсілін таңдау кезінде көкөніс дақылдарының 
тұқымын себу немесе көшетін отырғызу схемаларын дұрыс белгілеу маңызды көрсеткіш болып 
табылады. 

Әртүрлі тәсілдермен суғару кезіндегі бұрыш және баклажан дақылдарының су пайдалану коэф-
фициентін зерттеу жұмысы Жамбыл облысының Жамбыл ауданының суғармалы сұр топырағында 
жүргізілген ғылыми-зерттеу жұмысы бойынша жасалған қорытындылар: 

1. Ғылыми-зерттеу жұмысына алынған көкөніс дақылдарының (бұрыш, баклажан) су пайдалану 
коэффициентін анықтау алдында алдымен дақылдардың жалпы су пайдалану коэффициенті және 
орташа тәуліктік су пайдалануылары анықталды және олар тамшылатып суғару нұсқасында төмен 
көрсеткіш көрсетті. 

2. Жүйектеп суғару (бақылау) нұсқасында бұрыш дақылының негізгі өнімділігі 103,8ц/га болса, осы 
нұсқада баклажан дақылының өнімділігі 197ц/га жетті. Ал дақылдардың негізгі өнімділігі тамшылатып 

суғару нұсқасында келесідей: бұрышта 112ц/га, ал баклажанда 207,2ц/га яғни, тамшылатып суғару 
нұсқасында көкөніс дақылдарының өнімділігі жоғары болды. 

3. Көкөніс дақылдарының өсімдік биіктігі тамшылатып суғару нұсқасында +5+4см-ге жоғары 
болғандығы анықталды. Жүйектеп суғару нұсқасында көкөніс дақылдарының су пайдалану 
коэффициенті 21-40м3/ц болса, тамшылатып суғару нұсқасында бұл көрсеткіш 11,2-20,8м3/ц яғни, 
тамшытап суғару нұсқасында дақылдардың су пайдалану коэффициенті 19-9,8м3/ц (52-47%) төмен 
болғандығы анықталды. 

